
Yn dod â'ch diweddariad misol ar y gwaith gwella 
yn Adran Achosion Brys Ysbyty Gwynedd 

Yn y rhifyn hwn:  

Adroddiad Rheolwr Safle  

RAF y Fali'n rhoi £12,700 i'r Adran Achosion Brys

Ysgrifennydd dros iechyd yn ymweld i gael diweddariad 
ar y gwaith 

Cynlluniau Deall Dementia 



Drosodd i chi...

Rydym bob amser yn falch o gael adborth am Adran Achosion Brys Ysbyty Gwynedd a'n gwasanaethau. 
Dyma enghraifft o rai o'r pethau y mae unigolion wedi dweud wrthym. 

"Diolch yn fawr i staff Adran Achosion Brys Ysbyty Gwynedd am ofalu am fy merch - gofal 
rhagorol!"

"Cyrhaeddais ar noson brysur yn yr Adran Achosion Brys a chefais fy ngweld yn gyflym 
iawn gan nyrs brysbennu - mae'r gwasanaeth yno'n wych."

Mae dros £12,000 wedi'u codi gan Awyrlu Brenhinol y Fali tuag at ein Hadran Achosion Brys yn Ysbyty 
Gwynedd. 
Cafodd rhodd hael o £12,756.00 ei chodi trwy raglen amrywiol o ddigwyddiadau elusennol, wedi'u trefnu 
gan dîm yn RAF y Fali, gan gynnwys rasys elusennol, stondinau cacennau, boreau coffi a rhai diwrnodau 
hynod boblogaidd a llwyddiannus ar draciau beiciau modur. 
Bydd y rhodd, a roddwyd i elusen y GIG ar gyfer Gogledd Cymru, sef Awyr Las, yn mynd tuag at brynu 
cadeiriau gogwyddo i'n cleifion sy'n byw gyda dementia. 
Bydd yr arian a godwyd hefyd yn cael ei ddefnyddio i ariannu prosiect celf yn yr adran er mwyn creu 
amgylchedd mwy croesawgar. 
Dywedodd Capten Grŵp RAF y Fali Nick Tucker-Lowe, Cadlywydd yr Orsaf, ei fod yn bleser ganddo 
gyflwyno'r rhodd i Lyn Roberts, Metron yr Adran Achosion Brys. 
Dywedodd: “Bob blwyddyn, mae'r Orsaf yn dewis achos da i'w gefnogi sy'n gweithio yn y gymuned leol - ar 
gyfer 2017/2018, cafodd Adran Achosion Brys Ysbyty Gwynedd ei dethol fel dewis elusen yr Orsaf. 
“Roedd yn bleser croesawu Lyn Roberts o Adran yr Achosion Brys i'r Orsaf a chyflwyno siec am 
£12,756.00 ar ran pawb yn Awyrlu Brenhinol y Fali. 
“Mae'r tîm yn Adran yr Achosion Brys yn cynnig gwasanaeth mor werthfawr i'r gymuned leol a hon yw ein 
ffordd o ddiolch iddyn nhw am bopeth maen nhw'n ei wneud. 
“Mae gan yr Orsaf gysylltiad agos ag Ysbyty Gwynedd ers blynyddoedd lawer ac rydym ni'n edrych 
ymlaen yn fawr at gynnal y berthynas yma yn y dyfodol." 
Dywed Lyn fod y tîm yn Adran yr Achosion Brys yn ddiolchgar dros ben am y rhodd hael. 

"Mae'r staff yn adran achosion brys Bangor yn wych - roedd y nyrsys a'r meddygon yn wych - 
yn broffesiynol ac yn gyfeillgar."

Rhodd anghredadwy a dderbyniwyd gan RAF y Fali 



RAF Valley visit Ysbyty Gwynedd ED!

Ymwelodd Vaughan Gething, Ysgrifennydd Cabinet dros Iechyd a Gwasanaethau Cymdeithasol ag Adran 

Achosion Brys Ysbyty Gwynedd y mis yma er mwyn cael diweddariad ar y gwelliannau. 

Fe aeth Sian Hughes Jones, Pennaeth Nyrsio a Gwasanaethau Clinigol ag ef o amgylch yr uned ble cafodd 

gwrdd â staff. Roedd hefyd yn gyfle da iddo weld ein hystafell aros, ystafelloedd brysbennu newydd a'r 

fynedfa newydd i'r Adran Achosion Brys. 

Yn ystod yr ymweliad, dywedodd: “Rydw i’n falch bod cyllid gan Lywodraeth Cymru wedi galluogi Ysbyty 

Gwynedd i wneud gwaith i wella gwasanaethau’r Adran Achosion Brys yma. Mae'r Uned Asesu i Dderbyn 

yn rhan allweddol o'r model diwygiedig o ofal, yn darparu asesiad integredig cyflym sy’n canolbwyntio’n 

benodol ar yr henoed bregus a chleifion sâl iawn. 

"Pan fydd wedi'i gwblhau yn 2019, bydd yn arwain at leihad mewn derbyniadau diangen, sy'n rhyddhau 

ychydig o bwysau ar y gweithlu ac yn galluogi staff yr Adran Achosion Brys i ddarparu'r gofal gorau bosibl i 

gleifion." 

Ysgrifennydd dros Iechyd yn ymweld â'r Adran Achosion Brys



report 

Mae staff ein Adran Achosion Brys  yn rhoi 

cynlluniau yn eu lle ar hyn o bryd i wneud yn siŵr 

eu bod yn gallu cynnig y gofal gorau i unigolion â 

dementia sy'n ymweld â'r adran. 

Mae llawer o unigolion sy'n cael eu heffeithio gan 

ddementia yn byw gyda phryder ac ofn nad oes 

llawer o unigolion eraill yn eu profi. Nod  y 

cynlluniau a fydd yn cael eu rhoi ar waith yn ein 

Adran Achosion Brys fydd ceisio adnabod yr 

unigolion hynny sy'n hynod bryderus, ofidus neu 

ofnus yn yr adran a rhoi blaenoriaeth i'w gofal. 

Dywedodd Sean Page, Nyrs Ymgynghorol 

Iechyd Meddwl ac Anableddau Dysgu, a 

ymwelodd â'r Adran Achosion Brys yn ddiweddar 

i drafod y cynlluniau â staff: "Mae Adran 

Achosion Brys Ysbyty Gwynedd yn frwdfrydig i 

fod yn rhan o hyn ac mae Lyn, y Metron a 

minnau'n gweithio ar y cynllun gweithredu.  

Adran Achosion Brys sy’n Deall Dementia

Adroddiad Iwan Lewis, rheolwr y safle 

"Mae Cam 2 ar y gweill – mae slab y llawr ar lefel y to wedi 

ei dywallt ac mae’r llawr gwaelod a’r llawr cyntaf yn cael eu 

paratoi i gael eu tywallt hefyd. 

Mae’r waliau yn yr adran paediatreg yn cael eu codi ar hyn o 

bryd, ac yna bydd y waliau allanol yn cael eu hadeiladu ar 

gyfer yr estyniad." 


